
Shri Sarvamangalamahabaleshvarastavah

ஶ்ரீஸர்வமங்க³ளாமஹாப³லேஶ்வரஸ்தவ:

(ஶ்ரீகோ³கர்ணக்ஷேத்ரே)
ஸர்வாணி மங்க³ளாந்யபி யத்த்வம் ப்ரத³தா³ஸி நம்ரஜநதாயை ।
தஸ்மாதா³க்²யா ஸமபூ⁴ந்மாதஸ்தவ ஸர்வமங்க³ளேத்யேவ ॥ 1॥
மாது:ஸுதேஷு கருணா ஸஹஜா ந ஹி காரணாந்தராத்³ப⁴வதி ।
ரஹிதேऽபி ப⁴க்திக³ந்தே⁴நாதநு கருணாம் மயீஹ கருணாப்³தே⁴ ॥ 2॥
பராங்க³நாம் நௌமி ஸுராங்க³நேட்³யாம் மஹேஶவாமாங்கநிவாஸஶீலாம் ।
பராம் ஹி ஸித்³தி⁴ம் த்வரிதம் மநுஷ்யா: ப்ரயாந்தி யஸ்யா: ப்ரணதே: கதா³சித் ॥ 3॥
விலோக்ய சந்த்³ரம் ஹி சகோரமுக்²யா: ப்ரயாந்தி த்ரு’ப்திம் து கதா³சித³ம்ப³ ।
தவாஸ்யசத்³ரம் து விலோக்ய நம்ரா: ப்ரயாந்தி த்ரு’ப்திம் ந கதா³பி லோகே ॥ 4॥
மஹாப³லேஶமாஹாத்ம்யம் வக்தும் ஶக்ரோதி க: புமாந் ।
யத்³ப⁴யாத³ர்யமாப்யஸ்ய பஶ்சாத்³பா⁴க³ உதே³ஷ்யதி ॥ 5॥
சித்ரம் தவ சாரித்ரம் மச்சித்தே பா⁴தி கௌ³ரீஶ ।
தே³வோऽபி மஹாந்பூ⁴த்வா கோ³கர்ணே வஸஸி யஸ்மாத்த்வம் ॥ 6॥
ஹாரோ ப⁴வது ஹாரோऽயமிதி பு³த்³‍த்⁴யா ஸமர்பித: ।
த்வயா ஹர க்³ரு’ஹீதேऽஸ்மிந்ஹாரத்வம் நாந்யதா² க²லு ॥ 7॥
ஹாரேऽஸ்மிந்ஹாரபத³ம் ரூட⁴ம் ஜாக³ர்தி யௌகி³கம் நைவ ।
பரிக்³ரு’ஹ்ய யௌகி³கம் தத்ஸம்பாத³ய பார்வதீநாத² ॥ 8॥
மஹாவிப⁴வதா³யக ப்ரணமதாம் ஜநாநாம் த்³ருதம்
மஹாஹரிமுகா²மரப்ரணதபாத³பங்கேருஹ ।
மஹாக⁴திமிரச்ச²டாதி³நமணே க்ரு’பாம்போ⁴நிதே⁴
மஹாப³ல மஹாப்ரபோ⁴ மயி க்ரு’பாமபாராம் குரு ॥ 9॥
இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசித:ஶ்ரீஸர்வமங்க³ளாமஹாப³லேஶ்வரஸ்தவ:ஸம்பூர்ண: ।

